                                                       Նախագիծ

ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅՈՒՆ

…………….      2010  թվականի  N ……Ն
ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ   ԵՐԿՐԱԲԱՆԱՀԵՏԱԽՈՒԶԱԿԱՆ ԱՇԽԱՏԱՆՔՆԵՐԻ  ԱՋԱԿՑՄԱՆ  ԾԱՌԱՅՈՒԹՅՈՒՆՆԵՐԻ 2010 Թ.  ԾՐԱԳԻՐԸ  ՀԱՍՏԱՏԵԼՈՒ  ՄԱՍԻՆ
Հայաստանի Հանրապետության կառավարության 2009 թվականի դեկտեմբերի 24-ի «Հայաստանի Հանրապետության 2010 թվականի պետական բյուջեի կատարումն ապահովող միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին» N 1522-Ն որոշման 22-րդ կետի 1-ին ենթակետին համապատասխան`  Հայաստանի Հանրապետության կառավարությունը որոշում է.

      1. Հաստատել «Հայաստանի Հանրապետության   2010 թվականի   պետական բյուջեի    մասին» Հայաստանի    Հանրապետության օրենքի N 1 հավելվածի  04 բաժնի 04 խմբի 01 դասի «01. Երկրաբանահետախուզական աշխատանքների աջակցման ծառայությունների 2010 թվականի ծրագիրը»` համաձայն  հավելվածի:

       2.  Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

²ñÙ»Ý ØáíëÇëÛ³Ý
                                                                                             Հավելված 

                                                                                                                       ՀՀ կառավարության 2010 թվականի    . . . .   N . . ,.Ն  որոշման

             Ծ Ր Ա Գ Ի Ր
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ԵՐԿՐԱԲԱՆԱՀԵՏԱԽՈՒԶԱԿԱՆ

ԱՇԽԱՏԱՆՔՆԵՐԻ ԱՋԱԿՑՄԱՆ ԾԱՌԱՅՈՒԹՅՈՒՆՆԵՐ` 2010 Թ.

	/h
	Բնագավառը, օգտակար հանածոն, աշխատանքների փուլը և օբյեկտի անվանումը
	Աշխա​​տանքների կատար​ման սկիզբը
	Երկրաբանական առաջադրանքը 2010 թվականի համար
	2010 թվականի ֆինանսա​վոր​​ման սահմանագումարը (հազ. դրամ)

կիսամյակ

	ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԵՏԱԿԱՆ ԲՅՈՒՋԵԻ ՄԻՋՈՑՆԵՐԻ ՀԱՇՎԻՆ ԿԱՏԱՐՎՈՂ ԵՐԿՐԱԲԱՆԱՀԵՏԱԽՈՒԶԱԿԱՆ ԱՇԽԱՏԱՆՔՆԵՐ ԸՆԴԱՄԵՆԸ այդ թվում
	
	
	3 000.0
	6750.0
	10 500.0
	15 000.0

	1.
	Գեղամա լեռների  հյուսիսային և արևմտյան ստորոտների 1:50000 մասշտաբի երկրաբանական հանույթ (K – 38- 126- B, Ã;  K – 38-138- Α, Á, Â, Ã)
	   2003թ.
	Ամփոփ հաշվետվության ներկայացում, 1:50000 մասշտաբի երկրաբանական քարտեզների կազմում, որտեղ մանրամասն կեզրագծվեն կարևորագույն հրաբխային ֆորմացիաները, կառանձնացվեն մետաղային և տեխնոլոգիական հումքի առումով հետաքրքրություն ներկայացնող հեռանկարային տեղամասեր
	2 000.0
	    3 750.0
	5 000.0
	7 000.0

	2.
	ՀՀ տարածքի էկզոգեն (արտածին) երկրաբանական պրոցեսների (սողանքների) մոնիթորինգի վարում և դրանց կադաստրի կազմում
	2007թ.
	ՀՀ տարածքի էկզոգեն (արտածին) երկրաբանական պրոցեսների (սողանքների) մոնիտորինգի վարում և դրանց կադաստրի կազմում, որի հիման վրա կտրվեն սողանքների ակտիվացման և կանխագուշակման վերաբերյալ  տեղեկատվություն, կբացահայտվի երկրաբանական միջավայրի փոփոխման տենդենցը: Ներկայացնել  ամփոփ հաշվետվություն:
	500.0
	1 500.0
	2 5000.0
	4 000.0

	3.
	«ՀՀ պինդ օգտակար հանածոների հանքավայրերի վերաբերյալ կոմպյուտերացված  տեղեկատվական համակարգի ստեղծում» ծրագրի երրորդ փուլ` «Arc GIS միջավայրում ՀՀ (Սյունիքի և Վայոց ձորի մարզերի) մետաղական օգտակար հանածոների  երևակումների վերաբերյալ կոմպյուտերացված տեղեկատվական համակարգի ստեղծում»
	2005թ.
	Arc GIS միջավայրում ՀՀ (Սյունիքի և Վայոց ձորի մարզերի) մետաղական օգտակար հանածոների  երևակումների վերաբերյալ կոմպյուտերացված տեղեկատվական համակարգի ստեղծում: Ներկայացնել միջանկյալ հաշվետվություն:
	500.0
	1 500.0
	3 000,0
	4 000,0


ՀԻՄՆԱՎՈՐՈՒՄ 

«Հայաստանի Հանրապետության երկրաբանահետախուզական աշխատանքների 

աջակցման ծառայությունների 2010թ. ծրագիրը» հաստատելու մասին Հայաստանի Հանրապետության կառավարության որոշման նախագծի        

      ընդունման անհրաժեշտության վերաբերյալ
«Հայաստանի Հանրապետության երկրաբանահետախուզական աշխատանքների աջակցման ծառայությունների 2010թ. ծրագիրը» հաստատելու մասին Հայաստանի Հանրապետության կառավարության որոշման նախագիծը մշակված է Հայաստանի Հանրապետության կառավարության 2009 թվականի  դեկտեմբերի 24-ի «Հայաստանի Հանրապետության 2010 թվականի պետական բյուջեի կատարումն ապահովող միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին» N 1522-Ն որոշման 22-րդ կետի 1-ին ենթակետին համապատասխան:  

Ծրագիրը ընդգրկում է երեք ենթածրագիր, այդ թվում`

1. Գեղամա լեռների հյուսիսային և արևմտյան ստորոտների 1:50000 մասշտաբի երկրաբանական հանույթ(K-38-126- B, Ã; K-38-138- Α, Á, Â, Ã թերթեր)  ենթածրագրի կատարման համար նախատեսվել է ընդամենը 7.0 մլն. դրամ գումար: Նախագծի(հաստատված՝ 45583.3 հազ. դրամ գումարով) համաձայն ենթածրագրով նախատեսված աշխատանքների  ֆինանսավորման չափը 01.01.2010 թ. դրությամբ  կազմում է 37500.0 հազ. դրամ գումար, որը 2010 թ. նախատեսված գումարի հետ կկազմի 44500.0 հազ. դրամ: 

Աշխատանքների արդյունքում կկազմվի ամփոփ հաշվետվություն` K-38-126- B, Ã; K-38--138- Α, Á, Â, Ã թերթերով ընդգրկվող տարածքի 1:50 000 մասշտաբի երկրաբանական քարտեզներով, որտեղ մանրամասն կեզրագծվեն կարևորագույն հրաբխային ֆորմացիաները, կառանձնացվեն մետաղային և տեխնոլոգիական հումքի առումով հետաքրքրություն ներկայացնող հեռանկարային տեղամասեր:

2. ՀՀ տարածքի էկզոգեն(արտածին) երկրաբանական պրոցեսների(սողանքների) մոնիտորինգի վարում և դրանց կադաստրի կազմում(շարունակելի) ծրագրի իրականացման համար նախատեսվել  է 4.0 մլն. դրամ գումար, հաշվի առնելով ծրագրի շարունակական բնույթը, 2007-2009 թ.թ. իրականացված աշխատանքների արդյունքները և հաստատված նախագծի ընդհանուր գումարը: 01.01.2010 թ. դրությամբ ենթածրագրի ֆինանսավորման չափը կազմում է 27394.0 հազ. դրամ:
2010 թ. կավարտվի աշխատանքների կատարման առաջին փուլը, որի արդյունքում  կկազմվի սողանքների կադաստր: Կատարված աշխատանքների արդյունքներից ելնելով, նախատեսվում է առավել ակտիվ սողանքային գոտիներում իրականացնել մոնիթորինգ, որի հիման վրա կտրվի սողանքների ակտիվացման և կանխագուշակման վերաբերյալ  տեղեկատվություն, կբացահայտվի երկրաբանական միջավայրի փոփոխման տենդենցը: 
3. «ՀՀ պինդ օգտակար հանածոների հանքավայրերի վերաբերյալ կոմպյուտերացված տեղեկատվական համակարգի ստեղծում» ծրագրի երրորդ փուլ` «Arc GIS միջավայրում ՀՀ մետաղային օգտակար հանածոների երևակումների վերաբերյալ կոմպյուտերային համակարգի ստեղծում» ենթածրագրի իրականացումից ստացված արդյունքները խիստ կարևոր են ոլորտի և ընդերքօգտագործողներին տեղեկատվությամբ ապահովելու համար – աշխատանքների կատարման համար նախատեսված է   4.0 մլն. դրամ գումար:

Աշխատանքները ամենամյա են և կրում են շարունակական բնույթ: ՀՀ Սյունիքի և Վայոց ձորի մարզերի մետաղական օգտակար հանածոների  երևակումների վերաբերյալ Arc GIS միջավայրում կստեղծվի կոմպյուտերացված տեղեկատվական համակարգ: Կներկայացվի միջանկյալ հաշվետվություն:
²ñÙ»Ý ØáíëÇëÛ³Ý
Ա Մ Փ Ո Փ Ա Թ Ե Ր Թ
«Հայաստանի Հանրապետության երկրաբանահետախուզական աշխատանքների աջակցման ծառայությունների  2010թ. ծրագիրը»  հաստատելու մասին  ՀՀ կառավարության որոշման նախագծի կապակցությամբ ՀՀ ֆինանսների և էկոնոմիկայի նախարարությունների առաջարկությունների և առարկությունների վերաբերյալ
	Առարկության, առաջարկության հեղինակը (առարկության, առաջարկության ամսաթիվը)
	Առարկության, առաջարկության բովանդակությունը
	Եզրակացություն

	ՀՀ ֆինանսների նախարարություն    

   (17.02.2010թ.)
	     Առաջարկում ենք Նախագծի և Հավելվածի վերնագրերը համապատասխանեցնել  Հայաստանի Հանրապետության 2010 թվականի պետական բյուջեով  Հայաստանի Հանրապետության էներգետիկայի և բնական պաշարների նախարարության համար նախատեսված «Երկրաբանահետախուզական աշխատանքների աջակցման ծառայություններ» ծրագրի անվանմանը: 

     Միաժամանակ անհրաժեշտ է Նախագծի Հավելվածով ներկայացված  երկրաբանա- հետախուզական աշխատանքների եռամսյակային համամասնությունները համապատասխանեցնել  Հայաստանի Հանրապետության կառավարության 24.12.2009 թ. «Հայաստանի Հանրապետության 2010 թվականի պետական բյուջեի կատարումն ապահովող  միջոցառումների և Հայաստանի Հանրապետության 2010 թվականի պետական բյուջեում վերաբաշխում կատարելու մասին» թիվ  1522-Ն որոշմամբ հաստատված եռամսյակային համամասնություններին: 
	     Ընդունված է. կատարվել է համապատասխան փոփոխություն:

	ՀՀ էկոնոմիկայի նախարարություն
(24.02.2010թ.)

	      «Հայաստանի Հանրապետության 2010 թվականի պետական բյուջեով  նախատեսված միջոցներով իրականացվելիք երկրաբանահետախուզական աշխատանքների 2010 թվականի ծրագիրը հաստա​տելու մասին» Հայաստանի Հանրապետության կառավարության որոշման նախագծի վերաբերյալ  Հայաստանի Հանրապետության էկոնոմիկայի նախարարությունն առաջարկություններ և առարկություններ չունի:
	

	ՀՀ արդարադա տության նախարարություն

 (12.03.2010 թ.)
	      «Հայաստանի Հանրապետության    երկրաբանահետախուզական աշխատանքների աջակցման ծառայությունների 2010 թվականի ծրագիրը հաստա​տելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չունենք:

Տ Ե Ղ Ե Կ Ա Ն Ք 
«Հայաստանի Հանրապետության երկրաբանահետախուզական աշխատանքների աջակցման ծառայությունների  2010թ. ծրագիրը»  հաստատելու մասին  ՀՀ կառավարության 
որոշման նախագծի ընդունման կապակցությամբ
Իրավական այլ ակտերում լրացումներ կամ փոփոխություններ կատարելու 

անհրաժեշտության մասին
 
«Հայաստանի Հանրապետության երկրաբանահետախուզական աշխատանքների աջակցման ծառայությունների 2010 թվականի ծրագիրը» հաստատելու մասին ՀՀ կառավարության որոշման ընդունմամբ իրավական այլ ակտերում լրացումներ կամ փոփոխություններ կատարելու անհրաժեշտություն չի առաջանում: 

Տ Ե Ղ Ե Կ Ա Ն Ք
«Հայաստանի Հանրապետության երկրաբանահետախուզական աշխատանքների աջակցման ծառայությունների  2010թ. ծրագիրը»  հաստատելու մասին  ՀՀ կառավարության նախագծի որոշման ընդունման կապակցությամբ
Իրավական ակտն ընդունելու կապակցությամբ պետական բյուջեում ծախսերի 

կամ եկամուտների փոփոխման վերաբերյալ
«Հայաստանի Հանրապետության երկրաբանահետախուզական աշխատանքների աջակցման ծառայությունների 2010 թ. ծրագիրը» հաստատելու մասին ՀՀ կառավարության որոշման ընդունման կապակցությամբ ՀՀ պետական բյուջեի ծախսային մասում փոփոխություններ չեն սպասվում, քանի որ նշված ծախսերը նախատեսված են ՀՀ 2010 թվականի պետական բյուջեով:

